
					இப்பக்கம் மெய்ப்பு பார்க்கப்படவில்லை
கால்களும் நீண்ட தலையும், கருமைநிறமும் உடைய ஒரு பூச்சி. நீர்மேல் அதனைக் கிழித்துக்கொண்டு ஒடும் இயல் பினது. இதனை 'நாவத்திப் பூச்சி என்பர். வெள்ளத்தின் மேல் நாவத்திப் பூச்சி கிடப்பதால் வேண்டுமான அளவு நீர் குடிக்கலாம் என்று கண்டார். எல்லாம் கருதுவர் எனினும் அப் பூச்சி அந்த வெள்ளத்தைப் பயன்படுத்தி எவ்விதப் பயனையும் பெறவில்லை. அதுபோல தின் அடியார் நடுவுள் திளைப்பதாகப் பிறர் எண்ணினாலும் உண்மையில் நின் திருவருள் பெற்றுத் துன்பத்தினின்றும் விடுதலை பெற வில்லை. திருவருள் பெறவில்லை என்பது எங்ங்ணம் தெரி கின்றது? துன்பத்தினின்றும் விடுதலை பெறாமையே திருவருள் பெறவில்லை என்பதை அறிவிக்கின்றது என்ற ஆழ்ந்த கருத்தை உள்ளடக்கியே இந்த உவமை பேசப்பட் டுள்ளது. உன் திருவருள் இருந்தும் யான் அதனைப் பயன் படுத்திக் கொள்ளவில்லை என்ற கருத்தைப் பின்னருங் கூறுகிறார். ஆதலின் நாவற்றிப் பூச்சியைப் போல அடி யாரிடை இருந்தும் யான் அதனைப் பயன்படுத்திக் கொள்ள வில்லை என்ற பொருளே சிறப்புடையது போலக் காணப் படுகின்றது. இவ்வாறு பொருள் கொள்ள வேண்டுமாயின் வெள்ளம் என்பதை இறைவன் தலைமையிற் கூடியிருந்த அடியார் கூட்டமாகக் கொள்ள வேண்டும். வெள்ளத்துள் இருந்தும் நாவற்றி அதனால் பயனடையாதது போல அடியார் நடுவுள் இருந்தும் திருவருளைப் பெறவில்லை என்ற பொருள் நேரிதாகச் செல்கிறது. -
இனி இப் பெருமானின் புலமைத் திறத்தைக் காட்டக் கூடிய இரண்டு உவமைகளைக் காண்டல் வேண்டும். ... --
"ஆனைவெம் போரிற் குறுந்துாறு எனப்புலனால் அலைப்
. புன டேனையெங் தாய் விட்டிடுதி கண்டாய்..." (125)
"எறும்பிடை நாங்கூழ் எனப் புலனால் அரிப்புண்டு அலந்த
வெறுந் தமியேனை விடுதிகண்டாய்." (129)

		 இப்பக்கம் கடைசியாக 9 ஆகத்து 2018, 16:56 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

